
Abolir la gulivaziun dals
transports da rument
La regenza è pronta d’acceptar in’in-
cumbensa parlamentara davart las
subvenziuns per dismetter rument. 10

Da la channa da zutger
a la rava
Avant anc dus tschientaners na sa nu-
treva l’uman da zutger. Chattà.ch
preschenta oz l’istorgia da quest. 11 LA VOUSCH DA SURMEIR

Dals «Cracks»
als «Moskitos»

Sbagl d’investiders:
part 12

Tenor il titular dal premi
Nobel Daniel Kahneman
n’emprendan investiders
tendenzialmain betg
da lur sbagls. Cun
pitschens inputs vulain
nus midar quai. Oz:
finamiras nuncleras.

«I dat milli pussaivladads da dar
ora ses daners, però mo duas
d’als gudagnar: u che nus lavu-
rain per els u ch’els lavuran per
nus.» Questa sabientscha da la
bursa deriva da Bernard Baruch,
il retg da la Wallstreet a l’ent-
schatta dal 20avel tschientaner.
L’interdependenza dal dar or e
dal gudagnar daners è ferma.
Ins duess damai pir decider lura
davart ils meds, cura ch’ins sa
tgenina ch’è la finamira da
l’investiziun.

L’emprim duessan ils investiders
decider, quant ch’els vulan
gudagnar u tge facultad ch’els
vulan stabilir cun l’investiziun.
Da quai dependa quant ch’els
pon ristgar. Il basegn d’entradas
e la toleranza da ristgas èn la
basa dal portfolio ed influenze-
schanmintga decisiun d’investi-
ziun futura.

Voss cussegliader d’investiziun
da la Raiffeisen As infurmescha
gugent persunalmain.

www.raiffeisen.ch

Marsch da pasch en Val Sumvitg
Fiasta commemorativa a Trun ed avertura dil Center idiomatic el Bogn Tenigia

DA BALZAR CAMARTIN

■ Il di dad oz, venderdis, ils 1.
d’avrel 2011, vegn ad ir ellas an-
nalas dalla Romontschia sco di
da grazia e tierm historic. Cun
ina fiasta commemorativa el
Curtgin d’honur a Trun e cun in
Marsch da pasch en Val Sum-
vitg festivescha la Romon-
tschia sia novaallianza idioma-
tica. Cun caschun da quei pele-
grinadi linguistic-cultural han ins
era la caschun da prender investa
dil niev Center idiomatic che
vegn installaus ellas localitads vi-
tas dil hotel Bogn Tenigia ch’il
proprietari Ernst Ludwig Schulz
ha mess a disposiziun gratuita-
mein per quei intent. En quei
center che duei remplazzar tut ils
centers da cumpetenza emanage-
ment existents vul la Pro idioms
installar tenor lur copresidents
Heinrich Berther e Domenic
Toutsch ina stampa per la restam-
pa dils cudischs da scola idioma-
tics. Previu ei era da schar rene-
scher las anteriuras gasettas loca-
las Gasetta Romontscha, Casa
Paterna, La Punt e Fögl Ladin.
Era seigien las preparativas per la
realisaziun d’in radio local Sursel-

va ch’emetta emissiuns exclusiva-
mein en sursilvan gia progredidas
bein. Il parsura dalla Lia Ru-
mantscha Vincent Augustin ei
ordvart satisfatgs dalla nova al-

lianza idiomatica denter Engiadi-
na e Surselva enviers igl inimitg
cumineivel: rumantsch grischun.
Quella nova allianza da pasch e
harmonia lubeschi finalmein da

dismetter las dispetas che han
spartiu las forzas ed han paralisau
biars onns l’acziun romontscha.

La fiasta dalla reconciliaziun romontscha entscheiva oz cun in act d’undrientscha el Curtgin d’honur a Trun
e secuntinuescha cun in Marsch da pasch en Val Sumvitg per prender investa dil niev center idiomatic el
Bogn Tenigia. MAD

Vendiu 40 000 pedelecs
Ils velos cun motor electric ein tschercai

■ (anr/gv) Il turissem grischun
fa grondas stentas da reclama
per contonscher ils velocipe-
dists. Ils velocipedists da velo cun
motor electric ei ina dallas spartas
ed il Grischun ei la cuntrada da
model cun posts d’affittar ils velos
e da midar battaria en tuttas valla-
das. Dils avantatgs dil pedelec ha
era la Spitex Cadi saviu seper-

schuader. Beat Sport ha regalau al-
la organisaziun in tal avon dus
onns ed ussa sefatschentan ils re-
sponsabels culla cumpra d’in se-
cund. Ilsmarcadonts da sportBeat
Livers da Flem e Sep Hendry da
Glion profiteschan dil boom.
Omisdus vendan sulet pedelecs da
qualitad e constateschan unani-
mamein: «In pedelec da qualitad

cuosta 3000 francs e dapli.» Igl
onn vargau ein 40 000 velos equi-
pai cunmotor electric vegni vendi
en Svizra ed il boom cuntinue-
scha. Era il svilup dil motor e dalla
battaria ei aunc ditg buc alla fin.
Ina finamira ei da sminuir la peisa
ed augmentar la prestaziun.

Il sectur da velos equipai cun motor electric noda in boom. MAD

La maioritad quescha

Energia solara ei
pli actuala che zacu

■ (anr/hh) La catastrofa caschu-
nada dils reacturs atomars el Ja-
panmuenta la glieud e cun quella
daventan tecnologias per la pro-
ducziun d’energia regenerabla pli
che actualas. Avon dus onns ei in
grond indrez fotovoltaic vegnius
installaus sil tetg dalla stalla nova
dalla claustra a Mustér/Salaplau-
na. La Solarspar da Sissach sa trer
ina bilanza positiva da quei im-
plont che furnescha energia elec-
trica per rodund 20 casas d’ina fa-
miglia. El ei il secund grond in-
drez dalla Solarspar en Svizra e
cumpeglia ina surfatscha da 684
meters quadrat.

➢ PAGINA 13

L’UPT ei
puspei activa

■ (anr/sr) Ella Val Tujetsch
mauncan projects empermet-
tents pil futur buc. Sfidas dat ei
era pils impressaris che han –
suenter ina pausa da dudisch
onns – reactivau l’Uniun profes-
siunala Tujetsch (UPT). Quella
duei oravontut porscher ina plat-
tafuorma da discussiun denter ils
impressaris e culla vischnaunca.
In’autra finamira ei da collavurar
cun l’Uniun da commerci e pro-
fessiun Mustér. Alla radunonza
extraordinaria han ils presents de-
cidiu tgei candidats che duein
vegnir susteni per las elecziuns
communalas 2011.

Ursina Ganzoni
expuona illa Grotta


